
Fernand ETGEN

\PIRATEN President vun der

SENSIBILITE POLITIOUE Chamber vun den Deputéierten
22, RUE DE L'EAU 19, um Krautmaart

L-1449 LUXEMBOURG
L-1728 Létzebuerg

—

Létzebuerg, den 19/08/2022

Har President,

Sou wéi den Artikel 80 vun eisem Chambersreglement et virgesait, bieden ech
lech, dés parlamentaresch Fro un de Minister fir Bildung weiderzeleeden.

Am September 2020 huet de Verband Bildung und Erziehung (VBE) an Daitschland
d'Resultater vun enger Emfro zu Gewalt géint Schoulpersonal an Daitsche Schoule
presentéiert. 40% wvun de Schulleitungen a Grondschoulen hunn hei kierperlech
Aggressioune géigeniwwer dem Léierpersonal uginn. Dése Waert huet par Rapport zu der
Emfro 2018, respektiv 2016, zougeholl. Laut VBE kéint dést am Zesummenhang domat
stoen, dass vill Kanner net wéssen, wéi ee mat Konfliktsituatioune soll émgoen. Mee och
Kanner kénnen Affer vu Gewalt an der Schoul ginn a wéssen net @mmer u wien se sech an
dem Fall wende sollen.

An deem Zesummenhang wéilt ech dem Minister dés Froe stellen:

1. Huet de Minister Zuelen heiriwwer, wéi vill Fall et am Fondamental an deene leschte 5
Joer gouf, wou eng Persoun vum Léierpersonal Affer vu Gewalt duerch Schiler gouf?

2. Huet de Minister Zuelen heiriwwer, wéi vill Fall et am Fondamental an deenen leschte
5 Joer gouf, wou een Schiiler Affer vu Gewalt duerch eng Persoun vum Léierpersonnal
gouf?

3. A wéi ville Fall ass a béiden Zenarioen d'Police ageschalt a Plainte deposéiert ginn?

4. U wien sollen sech d'Kanner am beschte wenden, wann si Affer vun esou Gewalt sollte
ginn?

5. U wien sollen sech d'Enseignanten am beschte wenden, wann si Affer vun esou
Gewalt sollte ginn?

Mat déiwem Respekt,

